
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
07/00778



MØTEBOKA FRÅ MØTE 15.05.2007

Saksnr :
Utval:
Møtedato.

0057/07
Kommunestyret
26.06.2007

Rådmannen si tilråding:

Møteboka frå møte i kommunestyret 15.05.2007 vert godkjent slik ho ligg føre,  
Saksdok :

Møteboka frå møte i kommunestyret 15.05.2007.   
Bakgrunn:

Møteboka frå møte i kommunestyret 15.05.2007 er lagt ut på kommunen si heimeside www.austevoll.kommune.no
  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
07/00779



UNDERSKRIVING AV MØTEBOKA

Saksnr :
Utval:
Møtedato.

0058/07
Kommunestyret
26.06.2007

Rådmannen si tilråding:

Til å skriva under møteboka saman med ordførar vert valde:

  
Saksdok :

Ingen.  
Bakgrunn:

Ingen.  
Vurdering:

Ingen.  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
07/00780



POLITISK KVARTER

Saksnr :
Utval:
Møtedato.

0059/07
Kommunestyret
26.06.2007

Rådmannen si tilråding:

  
Saksdok :

Tidlegare notat frå ordførar.  
Bakgrunn:

Politisk kvarter er politikarane sin arena til å ta opp spørsmål i formannskaps- og kommunestyremøta.  Spørsmåla kan rettast til politisk leiing ved ordførar eller administrasjonen ved rådmann.  Dersom spørsmåla ikkje kan svarast på direkte, vert desse svara på i neste møte.  Det kan ikkje gjerast vedtak i saker som vert teken opp dersom 1/3 av medlemane, eller møteleiar set seg mot dette, jfr. kommunelova.  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
07/00781



REFERAT OG MELDINGAR

Saksnr :
Utval:
Møtedato.

0060/07
Kommunestyret
26.06.2007

Rådmannen si tilråding:

Vert lagt ved møteboka.  
Saksdok :

1.     Melding om brannvernet 2006.

2.     Samarbeidsrådet for Sunnhordland, brev av 16.05.2007, om sekretariat for 

        kontrollutvala.

3.     KPMG AS, revisjonsmelding for 2006 for SLab AS.  
4.     Formannskapet, sak 057/07, med melding om skatteinngongen for april 2007. 

5.     Fylkesmannen i Hordaland, brev av 25.05.2007, om revidert nasjonalbudsjett 2007 – 

        kommuneopplegget for 2008.

6.     Grunnskulerektorane i Austevoll, brev av 31.05.2007, om læremiddelsituasjonen i 

        kommunen.

7.     Formannskapet, sak 065/07, med melding om skatteinngongen for mai 2007. 

8.     Ordførar, kopi av brev av 01.06.2007 til Austevoll næringsråd, om oljevernberedskapen 

        i Austevoll.

9.     Brannsjefen, kopi av brev av 05.06.2007 til IUA-Bergen region, om 

        oljevernberedskapen i Austevoll.

10.   Brannsjefen, brev av 05.06.2007, om vurdering av nødhamner i Vestnorge,

11.   Hordaland fylkeskommune, Opplæringsavdelinga, brev av 07.06.2007, om 

        Fiskarfagskulen i Austevoll, VKII Allmennfagleg påbyggingskurs.

12.   Vedtak i formannskapssak 055/07, den 29.05.2007, om gang- og sykkelveg Nordre 

        Haugland:


”Austevoll formannskap vart orientert om at kommunen tek imot overskotsstein frå 

              gang- og sykkelvegen og vil mellombels lagre denne med sikte på å nytte den 

  framtidig til vidare utbygging av gang- og sykkelveg til Hufthamar.”

13.   Vedtak i formannskapssak 060/07, den 29.05.2007, om Storebø sentrum – 

        stadutvikling- løyving av midlar:


”Austevoll formannskap løyver inntil kr. 20.000,- frå Næringsfondet til planlegging 

  og vidare oppfølging av arbidet.

  Det vert føreteke følgjande endringar i budsjettet for 2007:

  14701.1130.3252 – ”Driftstilskot etter søknad” vert ført opp med kr. 20.000,-.

  19500.1130.3252 – ”Bruk av bundne driftsfond” vert auka med kr. 20.000,-.

14.   Vedtak i formannskapssak 061/07, den 29.05.2007, om plan for rehabilitering av skular:


”Austevoll formannskap vil presisera at byggjenemnda har fullmakt til å setja i gong 

  arbeid innanfor den budsjetterte summen og omperioritera mellom tiltaka på lista i 

  kommunestyresak 119/06.”

15.   Fråværsstatistikk Austevoll kommune 01.05 - 31.05.2007.

Bakgrunn:

  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 000  

Arkivsaksnr.:
07/00188



ÅRSMELDING FOR 2006

Saksnr :
Utval:
Møtedato.

0067/07
Formannskapet
21.06.2007

0061/07
Kommunestyret
26.06.2007

Rådmannen si tilråding:

Austevoll kommunestyre tek rådmannen si årsmelding for 2006 og dei årsmeldingane frå avdelingane som følgjer saka til orientering.  
Saksdok :

Rådmannen si årsmelding for 2006 m/vedlegg.

Bakgrunn:

  
Etter § 48 i kommunelova skal det for kvart år utarbeidast årsmelding.

Rådmannen har utarbeidd årsmelding for 2006.

Årsmeldinga følgjer som vedlegg.

Kontrollutvalet har fått årsmeldinga til orientering.

I tillegg til den generell årsmeldinga frå rådmannen følgjer som vedlegg ein del årsmeldingar frå avdelingane i kommunen.

Vurdering:

Årsmeldinga vert med dette lagt fram for førehaving.  
SAKSFRAMLEGG.

Sakshandsamar: 
Steinar Hole
Arkiv: 210  

Arkivsaksnr.:
07/00810



AUSTEVOLL KOMMUNE SITT REKNESKAP FOR 2006

Saksnr :
Utval:
Møtedato.

0068/07
Formannskapet
21.06.2007

0062/07
Kommunestyret
26.06.2007

Rådmannen si tilråding:

1.   Austevoll kommunestyre vedtek at Austevoll kommune sitt årsrekneskap for 2006 vert 

      godkjent i samsvar med revisor si melding om godkjenning frå 12. juni 2007.

2.   Austevoll kommunestyre vedtek at overskotet på kr. 4.214.360,01,- vert nytta til 

      nedbetaling av oppsamla underskot.  
3.   Austevoll kommunestyre vedtek at premieavviket for 2006 kr. 1.493.327,- skal delast 

      over 15 år.

Saksdok :

1.   Austevoll kommune sin rekneskap for 2006.

2.   Revisjonsmelding for 2006.

3.   Vedtak i kontrollutvalet (vert omdelt i møtet).

Bakgrunn:

Etter § 48 i kommunalova skal det kvart kalenderår utarbeidast rekneskap.  Kommunestyret skal vedta rekneskapen etter innstilling frå formannskapet.  Frist for godkjenning av rekneskapet er 30. juni.

Austevoll kommune sitt rekneskap for 2006 ligg no føre i revidert stand.  Rekneskapen følgjer som eige vedlegg.  I rekneskapen som vert lagt fram for politisk førehaving er teke med hovedoversyn, samandrag av utgifter og inntekter på kvart  ansvarsområde og funksjon og notane til rekneskapen.  Dei som ønskjer eitt meir detaljert rekneskap kan få det ved å venda seg til økonomikontoret.

Etter at det er gjennomført rekneskapsmessige tapsavskrivingar/-avsetningar og lovbestemte fondsavsetjingar etter god kommunal rekneskapsskikk viser rekneskapen eit overskot (mindreforbruk) på kr.  4.214.360,01.  Budsjettet for 2006 vart gjort opp i balanse.  Det vert elles vist til årsmeldinga for 2006 frå rådmannen når det gjeld dei ymse kapitla og korleis rekneskapsoverskotetet kjem fram.

Som vedlegg følgjer revisjonen si melding til rekneskapen.

Kontrollutvalet vil ha rekneskapen føre i møte 14.06.2007.  Kontrollutvalet sin uttale låg såleis ikkje føre då saka vart sendt ut til formannskapet.  Den vil verta omdelt i møtet.  
Vurdering:

Hovedoversyn rekneskap 2006

	
	Budsjett 2006
	Rekneskap 2006
	% budsjett
	Rekneskap 2005

	Driftsinntekter
	
	
	
	

	- salsinntekter
	        23.293
	         22.343
	         95,9
	          24.216

	- refusjonar
	        37.123
	         38.037
	       102,5
	          34.789

	- rammeoverføringar
	        52.556
	         52.405
	         99,7
	          47.125

	- andre statlege overføringar
	          6.649
	         20.988
	       315,7
	          17.291

	- skatteinntekter
	        93.400
	         97.705
	       104,6
	          89.584

	Sum driftsinntekter
	      213.020
	       231.479
	       108,7     
	        213.005 

	Finansinntekter 
	          2.802
	           7.991
	       285,2
	          22.752

	Sum inntekter
	      215.822
	       239.470
	       111,0
	        235.757

	Driftsutgifter:
	
	
	
	

	- løn med sosiale utgifter
	      141.117
	       135.817
	         96,2
	        138.009

	- andre driftsutgifter
	        37.577
	         35.970
	         95,7
	          31.403

	- overføringar
	        26.004
	         41.891
	       161,1
	          45.770

	Sum driftsutgifter
	      204.698
	       213.678
	       104,4
	        215.182

	Finansutgifter:
	
	
	
	

	- renter
	          5.300
	           7.040
	       132,8
	            5.848

	- avdrag
	          4.100
	           3.923
	         95,7
	            4.262

	- andre finansutgifter
	          1.724
	         10.615
	       615,7
	          10.919

	Sum finansutgifter
	        11.124
	         29.976
	       269,5
	          21.029

	Sum utgifter
	      215.822
	       235.256
	       109,0
	        236.210

	Overskot-/underskot+
	                 0
	      -   4.214
	
	        +     453


Rådmannen vil peika på at for første gong sidan 1998 år kan det leggjast fram eitt rekneskap som viser overskot.  

Eit samandrag av hovedpunkta i rekneskapen ser slik ut (1.000 kr.)

	Utgiftsføremål
	Budsjett 2006
	Rekneskap 2006
	Avvik kroner
	Avvik %

	Driftsutgifter
	      204.698
	       213.678
	      +    8.980
	     +      4,4

	Driftsinntekter
	        60.416
	         60.381
	      -         35
	             0,0

	Skatteinntekter
	        93.400
	         97.705
	      +    4.305
	     +      4,6

	Rammetilskot
	        52.556
	         52.405
	      -       151
	     -       0,3

	Andre tilskot
	          6.649  
	         20.988
	      +  14.339
	     +  215,7

	Finansinntekter
	          2.802
	           7.991
	      +    5.189
	     +  185,2

	Finansutgifter
	        11.124
	         25.792
	      +  14.668
	     +  131,9


Overskotet på kr. 4.214.360,01 ligg i summen for finansutgifter.

  
I 2005 gjekk drifta i pluss, men på grunn av føring av uteståande tap synte rekneskapen eit underskot på 453.000 kroner.  Det vil seia ei resultatforbetring på  nesten 4,7 mill. kroner.  Overskotet tilsvarer om lag skatteauken.  Det vil seia at drifta av Austevoll kommune har gått om lag i balanse.

Det er såleis mogeleg for kommunen å betala ned på det oppsamla underskotet på 45,0 mill. kroner.   

Brutto driftsresultat er på  12,2 mill. kroner.  Det tilsvarer 5,5 % av driftsinntektene.  Netto driftsresultat er på  7,5 mill. kroner, eller 3,4 % av driftsinntektene.   Dette er for så vidt tilfredsstillande, men skal kommunen klare å betala ned større summar av det oppsamla underskotet burde driftresultatet vore betydeleg betre.  

Det store oppsamla underskotet fører til at kommunen i mange år frametter, vil ha trong for driftskreditt.  Når renta aukar, aukar og kostanden med driftskreditten.  Renteutgiftene til driftskreditten var i 2006 på 822.000 kroner.

Elles vil rådmannen peika på at formannskapet og kommunestyret i løpet av 2006 har fått meldingar om den økonomiske utviklinga.  Det var mellom anna meldt frå pr. 31. august 2006 at rekneskapen ville koma ut med eit overskotet.  Overskotet vart ikkje så stort som pårekna i prognosen.  Noko av bakgrunnen for dette var auka kapitalutgifter i form av auka renteutgifter.

SAKSFRAMLEGG.

Sakshandsamar: 
Lars Erling Horgen
Arkiv: L30 &41 

Arkivsaksnr.:
05/00708



OPPMÅLING OG VEDLIKEHALD AV KARTVERK M.M.

Saksnr :
Utval:
Møtedato.

0057/05
Formannskapet
02.06.2005

0062/05
Kommunestyret
14.06.2005

0128/06
Formannskapet
21.11.2006

0123/06
Kommunestyret
14.12.2006

0059/07
Formannskapet
29.05.2007

0063/07
Kommunestyret
26.06.2007

Formannskapet si tilråding:

  Kommunestyret vedtek å ta attende oppgåvene med kart- og delingsforretningar og oppdatering, ajourhald, drift og vedlikehald av Austevoll kommune sitt kartverk og set ikkje arbeidet ut på anbod.

Rådmannen får fullmakt til å forhandla med Austevoll kraftlag for overtaking av kart og oppmåling, når det gjelder personell og utstyr.

  
Handsaming/vedtak i Formannskapet den 02.06.2005 sak 0057/05

Handsaming:

Framlegg frå FRP v/Jostein Blænes:

Austevoll kommunestyre vedtek å gå i forhandlingar med Austevoll kraftlag med sikte på å forlengja avtalen i 1 år fram til 01.01.2007.  
Framlegget vart samrøystes vedteke.

Vedtak:

Austevoll kommunestyre vedtek å gå i forhandlingar med Austevoll kraftlag med sikte på å forlengja avtalen i 1 år fram til 01.01.2007.  
  
Handsaming/vedtak i Kommunestyret den 14.06.2005 sak 0062/05

Handsaming:

  
Vedtak:

  Austevoll kommunestyre vedtek å gå i forhandlingar med Austevoll kraftlag med sikte på å forlengja avtalen i 1 år fram til 01.01.2007.  
  
Handsaming/vedtak i Formannskapet den 21.11.2006 sak 0128/06

Handsaming:

  
Vedtak:

  Kommunestyret vedtek å nytta opsjonsavtala om forlenging av oppmålingsavtala med 1 år som var kontraktfesta med Austevoll Kraftlag vedk. avtale om oppmåling for 2006.  
Handsaming/vedtak i Kommunestyret den 14.12.2006 sak 0123/06

Handsaming:

Vedtak:

Handsaming/vedtak i Formannskapet den 29.05.2007 sak 0059/07

Handsaming:

Framlegg frå Helge Andre Njåstad:

”Austevoll kommunestyre vedtek å konkurranseutsette dei oppgåvene innanfor oppmåling og  

 vedlikehald av kart som det er høve til, jfr. Saksutgreiinga.

 Austevoll kommunestyre gjev rådmannen fullmakt til å gjennomføra anbodsprosessen og  

 gjev fullmakt til å nytta ekstern kompetanse i anbodsarbeidet.

 Austevoll kommunestyre er positiv til at også kommunen sjølv kan konkurrera om dette 

 anbodet og elvera inn tilbod i prosessen på like konkurransevilkår som andre tilbydarar.”

Ved røysting fekk framlegget frå ordføraren 2 røyster.

1. pkt. i tilrådinga vart vedteken mot 2 røyster.

2. pkt. i tilrådinga vart vedteken mot 2 røyster.

3. pkt. i tilrådinga vart vraka med 4 røyster.

   
Vedtak:

  Kommunestyret vedtek å ta attende oppgåvene med kart- og delingsforretningar og oppdatering, ajourhald, drift og vedlikehald av Austevoll kommune sitt kartverk og set ikkje arbeidet ut på anbod.

Rådmannen får fullmakt til å forhandla med Austevoll kraftlag for overtaking av kart og oppmåling, når det gjelder personell og utstyr.

  
Rådmannen si tilråding:

Kommunestyret vedtek å ta attende oppgåvene med kart- og delingsforretningar og oppdatering, ajourhald, drift og vedlikehald av Austevoll kommune sitt kartverk og set ikkje arbeidet ut på anbod.

Rådmannen får fullmakt til å forhandla med Austevoll kraftlag for overtaking av kart og oppmåling, når det gjelder personell og utstyr.

Det vert å opprette 3 stillingsheimlar frå 01.01.08 for å ta seg av oppmåling og kartarbeid. Stillingsheimlane skal plasserast i sentraladministrasjonen OSK  
Saksdok :

  
Bakgrunn:

Avtala som vi har med Austevoll kraftlag om oppmåling m.m. går ut den 31.12.07 

Dette er ei avtale som er så stor at den må ut på anbod og lysast ut i doffinbasen, dersom kommunestyret avgjer at arbeidet skal konkurranseutsetjast eller ut på anbod. Det er derfor viktig å starta prosessen no for å nå i mål før avtala går ut.

Det formannskap og kommunestyre må ta avgjerd i no, er om kommunen sjølv skal utføra desse oppgåvene eller om arbeidet eller deler av det skal setjast bort.

Vedtaket som vart gjort i kommunestyret  i 2002 ser slik ut:

LANDMÅLING


Kommunestyret handsama  i møte 12.11.2002 sak 0113/02. 

Følgjande vedtak vart gjort:

1. Etter gjennomgang og ein heihetsvurdering av tilboda for kart- og delingsforretningar og vidare oppdatering, ajourhald, drift og vedlikehald av Austevoll kommune sitt kartverk vedtek Austevoll kommunestyre at føretaket Austevoll Kraftlag BA får oppgåvene med kart- og delingsforretningar og oppdatering, ajourhald, drift og vedlikehald av Austevoll kommune sitt kartverk for eit tidsrom på 3 år frå overtakelsesdato.

      Vedtaket kan påklagast, jfr. Forskrift om offentlige anskaffelser § 10-3, 17-3.

2. Austevoll kommunestyre vedtek at oppdragsgjevar eller oppdragstakar har høve til å kreve reforhandling av inngått avtale. Før eventuell reforhandling skal ønskje om reforhandling grunngjevast frå oppdragsgjevar eller oppdragstakar. Austevoll kommunestyre avgjer om det ligg føre grunn til reforhandling. 

3.   Rådmannen får fullmakt til underteikning av dokumenta i samband med kontrakt  og 

      avtaleinngåing for eit tidsrom på 3 år.

  
Vurdering:

Oppmålinga har Austevoll kraftlag oppmåling, utført for kommunen jfr. avtale på tilfredstillande vis, og dei er pr. i dag for så vidt à jour med oppmålingssakene.

Oppmålinga er som sagt utført tilfredstillande, medan ajourhald av kartsystemet ikkje er godt nok utført. Dette kan ha mange årsaker, men ikkje minst at vi sit på to forskjellige kontor med forskjellige dataløysingar og brannmurar m.m., som skal forserast, samt at vi meiner det ikkje er sett av nok kapasitet hos kontraktør til dette arbeidet.

Uansett er det noko tungrodd at ei så sentral arbeidsoppgåve for kommunen vert, utført utanfor kommunen, for det går mykje tid til å utveksla opplysningar og ordrar m.m., samt at det overfor kundane er vanskeleg å forstå/finna fram i systemet.

Rådmannen er av den meining at oppmålingsarbeidet og ikkje minst ajourhald av kartverket kan utførast like billig, effektivt og nøyaktig av kommunen, og er av den meining at kommunen bør ta attende oppmålinga og ajourhald av karta, . 

Rådmannen viser til at det i delingssaker og byggesaker er effektivisert vesentleg med gode resultat, der vi meiner at vi har ei god styring og ein effektiv organisasjon. Dette meiner rådmannen vil kunna gjennomførast også når det gjelder oppmåling. 

Det må då tilsetjast/overtakast personell til å gjera denne jobben - 3 fulle stillingsheimlar. Det må vidare investerast i utstyr for å kunna utføra jobben/ev. tilbakekjøp av utstyr frå Austevoll kraftlag – oppmåling.

Eit anna alternativ er at kommunen legg ut oppmålinga og overtek ajourhaldet av kartverket. Dette krev også tilsetjing av personell til å handtera dette, stipulert til 1 stilling pluss verktøy.

Utanom dette har vi fått nye oppgåver som skal utførast av kommunen, som er ansvarleg for vedlikehald av karta

Matrikkel og GAB  ( Gard Adresse Bygg)
Kommunen skal frå 2008 utføra og ha ansvaret for matrikkelføringa i kommunen, dette er eit arbeid der det krevst kartkompetanse, og arbeidsmengda er vanskeleg å stipulera, då dette er heilt nye oppgåver. Kan ikkje setjast bort.

DEK (Digitalt Eigedoms Kart)

For å kunna føra matrikkelen er vi avhengig av at alle eigedomane i kommunen har grenseline, og det er på langt nær tilfelle i dag, rådmannen meiner det er så mykje som 1500 til 2000 eigedomar som i dag ikkje har grenseline i det kommunale kartverket. Eit oppdatert kart med grenseliner er påkrevd når det gjelder deleings og byggesaker og ikkje minst når det gjelder nabolister, som kommunen er pålagd å levera ut og vera ansvarleg for. Dette er dei parsellane som i dag berre har skylddeling. Ajourføring av DEK bør vera ferdig i løpet av 2008. Kan utførast på engasjement.
Ortofoto

Vidare er det på gang ny fotografering av kommunen i desse dagar, som også skal fylgjast opp i høve til ajourhald av kartet. 

Adressering

Matrikkelføringa krev også at det er adresser på alle eigedomar med eige matikkelnr. – Adresser bør også vera ferdig i 2008. Kan utførast på engasjement, av lokalkjent person. 

Planarkiv

Det er etterkvart kome mange reguleringsplaner i kommunen, men det er pr. i dag ikkje tilfredstillande planarkiv. Dette burde vera ei prioritert oppgåve for oppmålingavdelinga, dersom det var kommunalt. Pr i dag har vi ikkje nok kartkompetanse til å få dette på plass.

Kartkompetanse

Kommunen får tildelt fleire og fleire oppgåver som vedkjem kart og eigdomsregistrering, som nemnt ovanfor, og for å kunna utføra desse nye oppgåvene må vi ha høgare kartkompetanse enn det vi har i dag internt i kommuneadministrasjonen, då det er oppgåver her som vi ikkje kan setja bort.

Rådmannens kommentar:

Det vil vera ynskjeleg at dei som skal utføra desse jobbane er lokalkjendt, og har jobba med dette før, då dette vil gjera jobben lettare og meir rasjonell. For at vedlikehaldet av kart og at oppmålinga skal kunna utførast rasjonelt er det også ein stor fordel at dei som utfører jobben er lokalkjendt, ikkje berre i kommunen, men også med kartverket i kommunen. Det bør derfor forhandlast med Austevoll kraftlag om å overta stillingane som i dag vert nytta til oppmåling.

Det kan vera mange måtar å organisera dette på, men rådmannen meiner at den beste organiseringa vil vera å ta alt tilbake til kommunen med ei virksomhetsoverdraging og tilsetja nok personell til å handtera dette på ein tifredstillande måte. Dette på grunn av at det er eit kommunalt ansvar å halda karta à jour, og at det er kome så mykje nye oppgåver der vi treng kartkompetanse. 

Rådmannen meiner dette skal kunna gjerast innafor budsjett.

Andre måtar kan vera:

Dela oppgåvene der kommunen tek over for eksempel, kartvedlikehaldet, og tilset ein person fast til dette, set ut oppmålinga på anbod og tilset ein person på engasjement i 2 år til oppdatering av DEK og adressering

Setja ut alt på nytt anbod. 

Likevel må vi ha kartkompetanse for å føra Matrikkel og oppdatera DEK og adresser
Ein bør merka seg at det er på langt nær sikkert at det er den kontraktøren som utfører jobben i dag som får den med ny anbodsrunde.

Dersom ikkje formannskapet ynskjer å fylgja rådmannens tilråding, må dette ut på anbod så snart som mogeleg.

Dette er eit så stort arbeid at vi ikkje har kapasitet til det innan vår eigen organisasjon, det er vidare ei så komplisert sak at rådmennen då vil rå til at det vert leigd inn profesjonell hjelp til dette. 

SAKSFRAMLEGG.

Sakshandsamar: 
Karl Johan Haugland
Arkiv: L12  

Arkivsaksnr.:
07/00077



TRAFIKKSIKRING VED AUSTEVOLL UNGDOMSSKULE.

Saksnr :
Utval:
Møtedato.

0003/07
Planutval
25.01.2007

0072/07
Formannskapet
21.06.2007

0064/07
Kommunestyret
26.06.2007

Rådmannen si tilråding:

1. Austevoll kommunestyre vil freista å setja av midlar til parkeringsplass ved Austevoll ungdomsskule på 2008-budsjettet. 

2. Austevoll kommunestyre vil be vegvesentet om å setja av midlar til grunnkjøp, ny innkøyring og busslomme ved Austevoll ungdomsskule som eingangssum eller som årlege avsetjingar med eventuelt kommunal forskottering. 

3. Arbeida vert lyste ut på anbod når finansieringa er på plass. 

  
Saksdok :

1. Planteikning datert 18.12.06 frå Plan Consult.

2. Kostnadsoppsett datert 12.02.07 frå Plan Consult.  
Bakgrunn:

Det er blitt utarbeidd planar for busslomme, omlegging av innkøyring og parkeringsplassar ved Austevoll ungdomsskule av nemnd samansett av:

· Leiar i elevrådet ved Austevoll ungdomsskule.

· Leiar i FAU ved Austevoll ungdomsskule.

· Rektor ved ved Austevoll ungdomsskule.

· Skulesjefen.

· Leiar i utval for undervisning og kultur.

· Nestleiar i utval for undervisning og kultur.

· Lensmannen i Austevoll

· Lokal representant frå HSD/Tide.

· Representant frå Statens vegvesen i Hordaland.

Fylkeskommunen vart også invitert til å vera med i gruppa. Desse har ikkje møtt.

Gruppa hadde oppstartmøte 25.10.06.

Teikningar er utarbeidde av Plan Consult A/S, 18.12.06,  som også har gjeve førebels kostnadsoversyn i brev av 12.02.07. Kostnadene utan MVA ser slik ut:

Busslomme

kr 1.917.000

Tilførselsveg

kr    609.000

Parkeringsplass
kr 1.191.000

Kommunal del av anlegget, kostnadsmessig, bør vera parkeringsplassen.

Det har også vore møte mellom representantar frå kommunen, - ordførar, representant frå FAU og skulesjef, - og Statens vegvesen, - Olav Finne, Per Steffen Myhren, Arild Hegrenes og Bente Isdal.

Vegvesenet har gjeve tilbakemelding om at kommunen også kan søkja midlar til planlegging av prosjektet.

Følgjande må no gjerast:

1. Godkjenning av planar. Plan Consult er gjeve oppdraget med å gjera planane kjende og få dei godkjende. 

2. Grunnkjøp. Kommunen eig grunn under det som er planlagt til parkering og busslomme. Men grunn under eventuell ny tilførselsveg må kjøpast. Dette må avklarast med vegvesenet.

3. Finansiering. Det er ikkje sett av midlar til prosjektet på 2007-budsjettet. Midlar til parkeringsplass må innarbeidast i 2008-budsjettet. Midlar til grunnkjøp, ny tilførselsveg og busslomme må skaffast  gjennom vegvesentet som eingangssum eller som årlege avsetjingar med eventuelt gjennom kommunal forskottering. 

4. Plan Consult må også få i oppgåve å utarbeida anbodsmateriale når finansieringa er på plass.  
SAKSFRAMLEGG.

Sakshandsamar: 
Karl Johan Haugland
Arkiv: 614 A10 &47 

Arkivsaksnr.:
06/01406



REHABILITERING - SMÅTUN BARNEHAGE

Saksnr :
Utval:
Møtedato.

0018/06
Undervisning og kultur
29.11.2006

0071/07
Formannskapet
21.06.2007

0065/07
Kommunestyret
26.06.2007

Rådmannen si tilråding:

Austevoll kommunestyre vil freista å setja av midlar til planlegging av rehabilitering av Småtun barnehage i budsjettet for 2008.

Handsaming/vedtak i Undervisning og kultur den 29.11.2006 sak 0018/06

Handsaming:

  
Vedtak:

  Utval for undervisning og kultur nemner opp medlemmer i nemnd som skal vurdera dei fysiske og bygningsmessige tilhøva, uteareal, trafikksikring m.m., og dei pedagogiske tilhøva og laga plan for betringar i Småtun barnehage.

Nemnda får slik samansetjing:

  
· Ingrid Møgster Bjånesøy

· Helge Otterå

 -
1. vararepresentant: Olav P Årland

· Sigrunn Blindheim      -          (foreldrerepresentant)

· Styrar

· 1 tilsett –                      -          (vald av tilsette)

Skuleadm. er sekreteriat.

  
Saksdok :

Småtun barnehage. Orientering frå skulesjefen 10.02.07.  
Bakgrunn:

1. Småtun barnehage treng rehabilitering.

2. Trafikktilhøva ved Småtun barnehage må betrast.

3. Småtun barnehage må få høve til å auka arealet gjennom kjøp av tilleggsareal.

1. Rehabilitering.   

Barnehagen treng ei omfattande rehabilitering, ombygging og tilbygg for å stetta dagens krav til godt fysisk miljø for brukarar og tilsette. Det er også kjent at barnehagen må kunna ta i mot også barn under to år for å kunna gje dei same tilboda som andre barnehagar i kommunen. Personalet og dei føresette veit kva dei vil, men ser ikkje heilt korleis ein kan gje gode løysingar ved å byggja på eksisterande bygning. Til dette arbeidet trengs fagleg hjelp.

2. Trafikktilhøva. 

Det må finnast gode løysingar. Sakshandsamar har vore i kontakt med lokal entreprenør som har gjeve tilbakemelding om at flytting av veg for å betra trafikktilhøva vil lett la seg gjera. Kostnaden kan lett koma opp i kr 200.000 + MVA. Denne kostnaden bør kunna hentast or post for trafikksikringstiltak.

3. Kjøp av tilleggsareal.

Barnehagen har vore i kontakt med grunneigar som har sagt seg villig til å selja. Grensene må gåast opp. Barnehagen eig også arealet til hovudvegen. Dette er unytta grunna legging av kommunale veg gjennom barnehagen og ikkje i ytterkant av tomta.

Når planane er godkjende, vil ein truleg ha behov for desse avsetjingane på 2008-budsjettet:


Rehabiliteringskostnadene vil ein ha oversyn over når planar føreligg. 

Finansiering gjennom sal av kommunale eigedomar; - barnehagar.

Rehabilitering av barnehagen vil vera ei god investering. Dersom ein vel å privatisera alle barnehagane, vil truleg kostnadene med drift av barnehagar i kommunen auka. 

SAKSFRAMLEGG.

Sakshandsamar: 
Karl Johan Haugland
Arkiv: A22  

Arkivsaksnr.:
07/00705



SFO-ORDNING VED MINDRE SKULAR

Saksnr :
Utval:
Møtedato.

0006/07
Undervisning og kultur
23.05.2007

0074/07
Formannskapet
21.06.2007

0066/07
Kommunestyret
26.06.2007

Undervisning og kultur si tilråding:

  Oppretting av SFO-ordningar ved fleire skular enn Storebø skule og Selbjørn skule er sterkt ynskjeleg frå utval: undervisnng og kultur og vil vert vurdert i samband med utarbeiding av budsjett for 2008.

Handsaming/vedtak i Undervisning og kultur den 23.05.2007 sak 0006/07

Handsaming:

Vedtak:

  Oppretting av SFO-ordningar ved fleire skular enn Storebø skule og Selbjørn skule er sterkt ynskjeleg frå utval: undervisnng og kultur og vil vert vurdert i samband med utarbeiding av budsjett for 2008.

Rådmannen si tilråding:

Oppretting av SFO-ordningar ved fleire skular enn Storebø skule og Selbjørn skule vert vurdert i samband med utarbeiding av budsjett for 2008.

Saksdok :

  
Bakgrunn:

Føresette har gjeve melding om at SFO-ordning bør opprettast ved fleire skular enn Selbjørn skule og Storebø skule.

Tenkjer ein seg ordningar der ein berre treng ein tilsett i opningstida og skulefritidsordninga er open frå kl. 07.30 til kl. 16.00 med fråtrekk for timane elevane er på skulen, må ein dekka minimum 21/37,5 av eit årsverk.

SFO-ordningar vil ha desse utgiftene:

56% årsverk av kr 270.000 + sosiale utgifter… …... Kr 200.000 

Administrasjon: 8% av rektorløn m/sosiale utgifter . Kr   40.000

Vikarutgifter m.m. ………………………………… Kr   20.000

Andre utgifter, forbruksmateriale m.m. …………… Kr   20.000

Samla utgifter ……………………………………… Kr 280.000

Satsar foreldrebetaling: 

Heil plass kr 1.800 pr. mnd.


Halv plass kr 1.080 pr. mnd.


Søskenmoderasjon kr 900 pr. mnd.

Inntektene vil verta slik:

Med 6 brukarar med i gjennomsnitt kr 1.500 pr. mnd : Kr 90.000 

Med 9 brukarar med i gjennomsnitt kr 1.500 pr. mnd : Kr 135.000 

Med 12 brukarar med i gjennomsnitt kr 1.500 pr. mnd : Kr 180.000

Nettoutgifter med 6 brukarar: Kr 190.000. 

Nettoutgifter med 9 brukarar: Kr 145.000. 

Nettoutgifter med 12 brukarar: Kr 100.000.

Skal ordningane verta tenlege, er det vanskeleg å redusera lønskostnadene. Færre timar opning vil også redusera inntektene.

Frå Vinnes skule er det kome fram ynskje om at SFO-ordninga ikkje er open den dagen elevane har fri frå skulen. 

Løn til SFO-tilsett kan då reduserast med kr 70.000. Samla utgifter vert såleis kr 210.000.

Med 6 born på halv plass vil inntektene liggja på kr 60.000.

Ei slik ordning vil kosta kr 150.000.

Utgifter til utvida bruk av skulelokale er ikkje medrekna.

Alle løysingane er rimelege og vil kunne gje gode tilbod til elevane.

Dersom det skal innførast SFO-ordningar ved Vinnes skule, Kolbeinsvik skule og Trolandshamar skule, må skuleverket tilførast minst kr 400.000 på årsbasis. For hausten 2007 vil kostnadene verta kr 170.000.. 

Det er ikkje sett av midlar på budsjettet for 2007 til oppretting av nye SFO-ordningar. 

Vurdering:

  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
04/00373



REGULERINGSPLAN GRÅSIDALEN - PLANENDRING

ENDRING MØNEHØGDE FOR KONSENTRERTE BUSTADER I BLOK

Saksnr :
Utval:
Møtedato.

0046/04
Planutval
28.04.2004

0056/07
Planutval
24.04.2007

0071/07
Planutval
21.06.2007

0067/07
Kommunestyret
26.06.2007

Rådmannen si tilråding:

Austevoll kommunestyre godkjenner endring av reguleringsplanen for Gråsidalen, Storebø. Endringa gjeld planføresegnene § 3.3.1 og pkt.   for konsentrerte bustader der maksimum tillete mønehøgde skal vera 12 meter, målt til gjennomsnittleg terrengnivå rundt bygget. 

Handsaming/vedtak i Planutval den 24.04.2007 sak 0056/07

Handsaming:

Vedtak:

  
I. 
Det faste utvalet for plansaker har vurdert søknaden om dispensasjon, motteke 16.04.07 frå  J.Tufteland AS. 

Det faste utvalet for plansaker omgjer søknad om dispensasjon til søknad om reguleringsendring – endring av føresegna til reguleringsplanen.

Grunngjeving: endring frå 4 til 5 etasjer er ein vesenleg endring.

II.
Det faste utvalet for plansaker godkjenner i medhald av plan og bygningslova § 27-1.1 at det vert utarbeidd framlegg til endring av reguleringsføresegn for Gråsidalen. 

Plikta til kunngjøring og underretning etter §§ 27-1.1 og 33 kviler på den som lar utarbeide reguleringsendringa.

Saksdok :

1. Melding om reguleringsendring sendt høyringsparter og naboar.

2. Framlegg til nye føresegner dt. 23.04.07.

3. Teikningar over bygget.

4. Uttale frå Fylkesmannen, miljøvernavdelinga den 22.05.07.  
Bakgrunn:

Planutvalet valte å sjå saka som ein vesentleg planendring og ba om høyring av saka. Saka med forslag til endring vart sendt ut frå søkjar J Tufteland AS. Berørte naboar og   andre offentlege etater er høyrt. Kun fylkesmannen har respondert.

Vurdering:

Rådmannen finn det riktig å gjera ei planendring, ikkje som ein dispensasjonssak, men vanleg planendring, noko planutvalet gav si tilslutning til. Kommunen finn det også riktig å ha føresegner om maksimale mønehøgder og ikkje tal etasjar.   
Rådmannen rår planutval og kommunestyret til å godkjenna endringa.

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
04/01312



DELAR AV GNR. 27 OG 29, SPISSØY - FRAMLEGG TIL REGULERINGSPLAN.

GODKJENNING AV REGULERINGSPLAN.

Saksnr :
Utval:
Møtedato.

0124/05
Planutval
27.10.2005

0020/06
Planutval
31.01.2006

0073/07
Planutval
21.06.2007

0068/07
Kommunestyret
26.06.2007

Rådmannen si tilråding:

Austevoll kommunestyre godkjenner i medhald av plan og bygningslova § 27-2, reguleringsplan for Spissøy, delar av gnr. 27 og 29, med plankart endra sist 04.04.2007 og føresegnene dt. 12.06.2007.  
Handsaming/vedtak i Planutval den 27.10.2005 sak 0124/05

Handsaming:

Kopi av e-post frå Planconsult med merknader til saksutgreiing, dagsett 27.10.2005, til Helge Andre Njåstad, vart delt ut i møte.

Fellesframlegg frå planutvalet:

”Planutvalet har vurdert planframlegget og har vore på synfaring i området.  
 Planen må innehalda større samanhengande grøntområder. Strandområdet på austsida mot  

 Sveholmane, som vert mykje nytta av fastbuande, bør reservast til friluftsområde.

 Planutvalet ser planen i samanheng med kommuneplanprosessen på Nautøy, der Storekalsøy 

 Vel og planutvalet drøfta bustadføremål.

 Planutvalet ber på denne bakgrunn om at søkjer justerer planframlegget med om lag 50%  

 reduksjon av hytter.”

Framlegget vart samrøystes vedteke.

Vedtak:

Planutvalet har vurdert planframlegget og har vore på synfaring i området.  
Planen må innehalda større samanhengande grøntområder.  Strandområdet på austsida mot  

Sveholmane, som vert mykje nytta av fastbuande, bør reservast til friluftsområde.

Planutvalet ser planen i samanheng med kommuneplanprosessen på Nautøy, der Storekalsøy 

Vel og planutvalet drøfta bustadføremål.

Planutvalet ber på denne bakgrunn om at søkjer justerer planframlegget med om lag 50%  

reduksjon av hytter.

  
Handsaming/vedtak i Planutval den 31.01.2006 sak 0020/06

Handsaming:

  
Vedtak:

  Det faste utvalet for plansaker har vurdert revidert forslag til reguleringsplan for delar av gnr. 27 og 29, Spissøy og godkjenner i medhald av plan- og bygningslova § 27- 1.2, at forslaget vert lagt ut til offentleg ettersyn og sendt på høyring.   
Saksdok :

1. Uttale frå fylkeskommunen med rapport over kulturminnefunn i planområdet.

2. Brev dt. 02.04.07 frå fylkesmannen, miljøvernavdelinga  der han trekkjer motsegna tidlegare levert til planen.

3. Brev dt. 30.04.07 frå kommunen til søkjar Planconsult AS.  
4. Justerte planføresegner dt 12.06.07. 

Bakgrunn:

Reguleringsplanen har vore gjennom ei lang prosess med mange justeringer av plankart og føresegner. Spesielt krav frå fylkesmannen og fylkeskommunen har gjort prosessen tidkrevjande. To funn av kulturminner er teke vare på og   utbyggingsvolumet vist i planen har fylkesmannen no godkjendt. 

Vurdering:

Planen som no ligg føre er godkjend av arkeologane hos fylkeskommunen, og fylkesmannen har trekt motsegna til forslaget. Kommunen kan difor eigengodkjenna planen slik den ligg føre. 

Rådmannen rår til at reguleringsplanen for Spissøy for delar av gnr. 27 og 29 vert godkjend.  
SAKSFRAMLEGG.

Sakshandsamar: 
Eivind Suphammer
Arkiv: M30 &00 

Arkivsaksnr.:
07/00377



LOKAL FORSKRIFT FOR BRUK AV MINDRE AVLØPSANLEGG

Saksnr :
Utval:
Møtedato.

0051/07
Planutval
24.04.2007

0077/07
Planutval
21.06.2007

0069/07
Kommunestyret
26.06.2007

Rådmannen si tilråding:

Austevoll kommunestyre godkjenner Lokal forskrift for bruk av mindre avløpsanlegg i Austevoll kommune. Forskrifta er utarbeida med heimel i § 12-6 i forureiningsforskrifta, fastsett av Miljøverndepartementet 15.12.05.  
Handsaming/vedtak i Planutval den 24.04.2007 sak 0051/07

Handsaming:

FRP.v/Helge Andre Njåstad la fram tilleggsframlegg til rådmannen sin tilråding.

”Planutvalet ber administrasjonen også sende forskrifta på høyring til verksemder i Austevoll som vert berørt av forskrifta.”

Rådmannen sin tilråding m/tillegg vart samrøystes vedteke.

Vedtak:

  Det faste utvalet for plansaker vedtek at framlegg til Lokal forskrift for bruk av mindre avløpsanlegg i Austevoll kommune vert lagt ut til offentleg gjennomsyn slik den ligg føre.

Forskrifta er utarbeida med heimel i § 12-6 i forureiningsforskrifta, fastsett av Miljøverndepartementet 15.12.05.

Planutvalet ber administrasjonen også sende forskrifta på høyring til verksemder i Austevoll som vert berørt av forskrifta.

  
Saksdok :

1. Vedtak sak PLA 0051/07 med saksframlegg/-protokoll.

2. Framlegg til Lokal forskrift for bruk av mindre avløpsanlegg i Austevoll kommune, endringar etter uttale er innarbeida i forskrifta.

3. Kart i M = 1:40000.

4. Framlegg sendt på uttale, 27.04.07

5. Kunngjering i Marsteinen lokalblad, brev dat 27.04.07.

6. Kunngjering på Austevoll kommune si heimeside 

7. Uttale frå Kystverket,




motteke 09.05.07.

8. Uttale frå Fylkesmannen i Hordaland


motteke 04.05.07.  
  
Bakgrunn:

Planutvalet gjorde følgjande vedtak på møte 24.04.07 i sak nr: 0051/07:

”Det faste utvalet for plansaker vedtek at framlegg til Lokal forskrift for bruk av mindre avløpsanlegg i Austevoll kommune vert lagt ut til offentleg gjennomsyn slik den ligg føre.

Forskrifta er utarbeida med heimel i § 12-6 i forureiningsforskrifta, fastsett av Miljøverndepartementet 15.12.05.

Planutvalet ber administrasjonen også sende forskrifta på høyring til verksemder i Austevoll som vert berørt av forskrifta.”

Framlegg til forskrift har vore kunngjort i Marsteinen lokalblad, slik vedlegg 07/00377-004/ES viser.

Framlegg til forskrift har vore kunngjort på Austevoll kommune si heimeside, slik vedlegg viser.

Framlegg til forskrift har vert på uttale til følgjande uttaleorgan:, jfr. vedlegg 07/00377-003/ES:

· Austevoll Næringsråd (næringslivet i Austevoll)

· Kystverket Vest

· Fylkesmannen i Hordaland

· Hordaland Fylkeskommune

· Fiskeridirektoratet Region Vest

· Austevoll Fiskarlag

· Austevoll kommune, Miljøansvarleg

· Austevoll kommune, talsmann for barn og unge

· Austevoll kommune, Helse,- og sosialsjef

Følgjande har gjeve uttale:

· Kystverket 2.distrikt.

· Fylkesmannen i Hordaland.

Vedlagt brev/ uttale frå Kystverket Vest, motteke 09.05.07, viser deira uttale.

Vedlagt uttale frå Fylkesmannen i Hordaland, motteke 04.06.07 viser deira uttale.

Uttaler frå Kystverket Vest og Fylkesmannen i Hordaland er innarbeida i forskrifta. Endringane er mindre vesentlig og endrar difor ikkje intensjonen med forskrifta. Endringane går i hovudsak ut på mindre endringar av teksten i forskrifta. 

Vurdering:

Forskrifta har  som mål å sikra ein forsvarleg miljøkvalitet, slik at forureiningar ikkje fører til helseskade, går ut over trivsel eller skadar naturens evne til produksjon og sjølvfornying.  
Forskrifta er forutsigbar, har stor bredde i reinseløysingar og vidare er forskrifta forenklande i samband med sakshandsaming og ikkje minst tek forskrifta omsyn til miljø og resipientar i Austevoll.

Etter ein heilhetlig vurdering vedtek Austevoll kommunestyre Lokal forskrift for bruk av mindre avløpsanlegg i Austevoll kommune.   

  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
02/00812



GNR. 58, DEL AV BNR. 18 OG 170, KOLBEINSVIK. REGULERINGSPLAN.

JUSTERT FRAMLEG TIL REGULERINGSPLAN.

Saksnr :
Utval:
Møtedato.

0081/02
Planutval
20.06.2002

0008/03
Planutval
16.01.2003

0067/03
Planutval
19.06.2003

0079/07
Planutval
21.06.2007

0070/07
Kommunestyret
26.06.2007

Rådmannen si tilråding:

Austevoll kommunestyre godkjenner i medhald av plan og bygningslova § 27-2, reguleringsplan for gnr. 58, bnr. 016, 018 og 165 med fleire i Kolbeinsvik. Plankart planføresegner er dagsett 12.06.2007.  
Handsaming/vedtak i Planutval den 20.06.2002 sak 0081/02

Handsaming:

  
Vedtak:

  Det faste utvalet for plansaker godkjenner at det vert sett i gang arbeid med privat framlegg til reguleringsplan for ein del av gnr. 58, bnr. 18, Kolbeinsvik. Plikta til kunngjøring og underretning   etter pbl § 27-1.1 andre lekken ligg hos den som lar utarbeide reguleringsplanen.

Handsaming/vedtak i Planutval den 16.01.2003 sak 0008/03

Handsaming:

  
Vedtak:

  Det faste utvalet for plansaker godkjenner i medhald av pbl § 27-1.2 at framlegg til reguleringsplan for bustader, naust, leik, badeplass på gnr. 58, bnr. 18, m.fl. Kolbeinsvik,   vert lagt ut til offentleg ettersyn. 

· Det må innarbeidast i planen områder for tekniske anlegg som vatn og avløp, trafokioskar og oppstillingsplassar for renovasjonsdunkar.

· Føresegnene må syne at søknad om tiltak i sjø skal oversendast Kystverket.

· Tilkomst til feltet må regulerast inn i planen, (fram til offentleg veg), berørte partara må i denne samanheng varslast.

· Den som utarbeider privat framlegg til reguleringsplan sørgjer for kunngjering i dagspressa og vidare kunngjering til berørte naboar og grunneigarar.

Handsaming/vedtak i Planutval den 19.06.2003 sak 0067/03

Handsaming:

  
Vedtak:

  Det faste utvalet for plansaker ber om at planforslaget, reguleringsplan for gnr. 58, bnr. 16, 18 m.fleire i Kolbeinsvik, vert bearbeida og endra på følgjande punkter før framlegging for kommunestyret: 

· Alle vegar og snuplassar i feltet skal vere private fram til fylkesvegen og avtalt med grunneigar kor dei skal gå

· føresegnene må ha med at tomter og leikeområder nær skrenter må sikrast  
· det må vurderast å gje plass for naust på gnr. 58, bnr. 2 og 4 og 16

· det bør vurderast å inkludere tomtene 1, 5 og 6 i FA-1, felles natur og leikeområde

· det må takast med i føresegnene til planen, områder for tekniske anlegg som vatn og avløp, trafokiosker og oppstillingsplassar for bosdunkar og snuplassar for renovasjonsbilane. 

· Det må vurderast konkret vegtracè ned til gnr. 58, bnr. 170

Saka vert å sende attende til søkjar for omarbeiding.

Saksdok :

1. Brev frå Statens vegvesen den 02.04.2003.

2. Brev til Statens vegvesen 11.04.07 frå kommunen.

3. Brev frå Statens vegvesen den 03.05.07. 

4. Brev til Akvator As frå kommunen den 15.05.07.

5. Brev frå Statens vegvesen den 12.06.07. 

6. Saksprotokoll frå planutvalet 19.06.2003.

7. Saksframlegg til planutvalet den 19.06.2003.

8. e-post frå Akvator AS den 13.06.07

9. Liste over berørte grunneigare og naboar 13.06.07.

10. Plankart rev. 12.06.2007, (kart i orginal vert vist på møtet).  
11. Planskildring dt.12.06.07.

12. Planføresegner dt. 12.06.07.

Bakgrunn:

Saka har vore på høyring og har lagt til offentleg ettersyn i 2003. Planen vart så liggjande av ulike årsaker hos søkjar, men teke opp att tidlegare i år. Konsulentfirma Akvator AS på Stord har vore søkjar i denne siste fasen. Det kom inn fleire uttaler frå naboar og offentlege etater. Statens vegvesen stilte fleire krav til planen som krevde omarbeiding. Det har vore kontakt og forhandlingar i det siste mellom søkjar og Statens vegvesen for å etterkoma krava deira. Dette skuldast også at planområdet skal nytta ein ny adkomstveg.

Planutvalet stilte også fleire krav til planen, det går fram av protokollen frå møtet 19.06.03.  
Vurdering:

Det er teke med i føresegnene omtaler og krav til dei områder som planutvalet sette i protokollen frå 2003. Krav frå planutvalet   om at vegar og snuplassar i feltet skal vere private og at tomter nær skrenter skal sikrast er teke med i føresegnene.

Det er teke med plassar for tekniske anlegg i tråd med krava. Andre forhold er vurdert på nytt og dels revurdert.

Ettersom det var ønskjeleg å flytta innkøyringa til planområdet, blei Statens vegvesen orientert i brev frå kommunen 11.04.07. Vegkontoret gav positiv tilbakemelding 10.05.07 der nye krav til planen vart presentert. Det har vore fleire samtaler og drøftinger mellom vegkontoret og søkjar om saka, og endeleg godkjenning frå vegkontoret kom 12.juni 2007, sjå brev.

Nabolaget og berørte grunneigare har i følgje søkjar vore delaktige i sluttfasen av planarbeidet, slik at det har vore medvirkning frå berørte grunneigare. Desse får på vanleg måte melding om vedtak i kommunestyret når saka er handsama der og kan eventuelt klage på vedtaket.

Rådmannen kan rå til at saka vert teke til slutthandsaming i planutval og kommunestyret. 

SAKSFRAMLEGG.

Sakshandsamar: 
Else Marie Alvsåker
Arkiv: G70 &14 

Arkivsaksnr.:
06/01494



DISPONERING AV ØYREMERKA TILSKOT 2007

Saksnr :
Utval:
Møtedato.

0032/07
Kommunestyret
22.03.2007

0009/07
Helse og sosial omsorg
13.06.2007

0071/07
Kommunestyret
26.06.2007

Utval for helse- og sosial omsorg si tilråding:

Austevoll kommunestyre vedtek at  dei overførte midlane frå øyremerka tilskot, psykisk helse  2006, kr 88.000 vert brukt til kompetansehevingstiltak /tilskot til vidareutdanning for tilsette som arbeidar innan psykisk helse.

Handsaming/vedtak i Kommunestyret den 22.03.2007 sak 0032/07

Handsaming:

  
Vedtak:

  Austevoll kommunestyre vedtek handlingsplan for psykisk helsearbeid i Austevoll kommune 2007-2010. Iverksetjing av tiltaka i handlingsplanen vert å vurdere årleg i budsjettsammenheng .  
Handsaming/vedtak i Helse og sosial omsorg den 13.06.2007 sak 0009/07

Handsaming:

  
Vedtak:

  Austevoll kommunestyre vedtek at  dei overførte midlane frå øyremerka tilskot, psykisk helse  2006, kr 88.000 vert brukt til kompetansehevingstiltak /tilskot til vidareutdanning for tilsette som arbeidar innan psykisk helse.

 Saksdok :
1. Skjema for vedteke disponering av tilskot   2007

Bakgrunn:

   Austevoll kommune vil ut frå  statsbudsjettet 2007 opptrappingsplanen for psykisk helse 1999-2008 , få kr 3068.000 i øyremerka tilskot.

Det er ein føresetnad at midlane vert nytta til psykisk helsearbeid i kommunen.

Fylkesmannen har berre fullmakt til å utbetale tilksotet når vilkåra er oppfylte.

Kommunen må sjølv dokumentere at vilkåra er oppfylte.

Brev frå Fylkesmannen i Hordaland datert 4.mai 2007 syner at Austevoll kommune tilfredstiller krava for utbetaling av øyremerkt tilskot 1.termin 2007. Tilskotet for 1.termin 2007  kr 1.227 200 (40% av tilskotet) blir overført kommunen sin konto  med det fyrste.

  Vilkår for utbetaling av tilskotet  2. termin, 15 september 2007 (60% av tilskotet) er:

· Vilkåra for utbetaling av 1.termin er oppfylte.

· Resultatrapporteringa for 2006 er tilfredstillande

· Det ligg føre ein politisk vedteken oversikt over bruken av eventuelle overførte midlar frå 2006-2007

· Det ligg føre politisk vedtak for diponering av tilskotet for 2007 som dokumenterar at auken frå 2006 til 2007 minst svarer til auken av tilskotet.

Overførte midlar frå 2006-2007:

Rekneskap og rapportering   av bruk av øyremerka midlar synte at det var kr 88.000 att av dei øyremerka midlane  for 2006. Desse midlane er plassert på særsklt rentebærande konto, og vert overført til 2007. Samla sum som er disponibel for 2007 vert kr 3156.000.

Eit av tiltaka i opptrappingsplanen er kompetanseheving /rekruteringstiltak.

Sosial og helsedirektoratet gjev tilskot til vidareutdanning i psykisk helse arbeid for høgskuleutdanna personell i kommunar og bydelar.. Studentar som kommunen søkjer tilskot for må vera tilsett i eit fast arbeidsforhald i kommunen. Arbeidsgjevar, kommunen får evt. innvilga statstilskot tilsvarande 50% av brutto lønnsutgifter under permisjonstida. Kommunen må forplikta seg til å dekka minimum ytterlegare 25% av lønn i den stillinga vedkommande er tilsett i.

Kommunen sine utgifter kan finansierast av dei øyremerka midlane til psykisk helsearbeid

Midlane kr 88.000 som er overførte frå 2006 vert nytta til dette formålet.

Disponering av tilskotet for 2007:

Kommunen skal ifølge opptrappingsplanen fylla ut rapportskjema for disponering av tilskotet for 2007. Kommunestyret har i samband med rullering av psykiatriplanen vedteket korleis midlane skal brukast, og rådmannen har sendt inn utfylt rapportskjema i samsvar med dette, jfr vedlegg.

SAKSFRAMLEGG.

Sakshandsamar: 
Jofrid Troland
Arkiv: 231 F23  

Arkivsaksnr.:
07/00199



EIGENBETALING FOR HEIMETENESTER

Saksnr :
Utval:
Møtedato.

0006/07
Eldreråd
15.06.2007

0011/07
Helse og sosial omsorg
13.06.2007

0072/07
Kommunestyret
26.06.2007

Utval for helse- og sosial omsorg si tilråding:

Austevoll kommunestyre vedtek følgjande betalingssatsar gjeldande f.o.m. 01.07.07:

Heimetenesta i Austevoll Kommune:

1. Eigenbetalinga er basert på ei abonnementordning. Hvis det vert nytta færre timar enn 6 timar pr. månad og ein i så høve får ein timepris over kr 250,- per time, så skal ein nytte timepris x antall timar.oppover. 

2. Austevoll kommune sine betalingssatsar skal til ei kvar tid vera i samsvar med gjeldande forskrifter til Lov om sosiale tenester.

3. Eigenbetaling per. månad/time vert f.o.m. 01.07.07.

	Husstand si nettoinntekt
	Månads abonnement
	Maksimum timepris

	Inntil 2 G
	Kr 150,-
	-

	2G – 3 G
	Kr 500,-
	Kr 250,-

	3 G – 4 G
	Kr 800,-
	Kr 250,-

	4 G – 5G
	Kr 1200,-
	Kr 250,-

	5 G og oppover
	Kr 1500,-
	Kr 250,-

	Enkeltoppdrag
	250,- pr. oppdrag
	


Tilleggsyting som Austevoll kommune tilbyr:

	Nettoinntekt per mnd
	Leige av tryggleiksalarm

	Alarmtelefon inntil 2 G
	200,- per mnd.

	Alarmtelefon over 2 G
	280,- per mnd.


Berekningsgrunnlaget gjeld husstanden som mottek tenester. 

Opphald i institusjon vert regulert etter satsane i forskrift.   
Handsaming/vedtak i Helse og sosial omsorg den 13.06.2007 sak 0011/07

Handsaming:

  
Vedtak:

  
Austevoll kommunestyre vedtek følgjande betalingssatsar gjeldande f.o.m. 01.07.07:

Heimetenesta i Austevoll Kommune:

4. Eigenbetalinga er basert på ei abonnementordning. Hvis det vert nytta færre timar enn 6 timar pr. månad og ein i så høve får ein timepris over kr 250,- per time, så skal ein nytte timepris x antall timar.oppover. 

5. Austevoll kommune sine betalingssatsar skal til ei kvar tid vera i samsvar med gjeldande forskrifter til Lov om sosiale tenester.

6. Eigenbetaling per. månad/time vert f.o.m. 01.07.07.

	Husstand si nettoinntekt
	Månads abonnement
	Maksimum timepris

	Inntil 2 G
	Kr 150,-
	-

	2G – 3 G
	Kr 500,-
	Kr 250,-

	3 G – 4 G
	Kr 800,-
	Kr 250,-

	4 G – 5G
	Kr 1200,-
	Kr 250,-

	5 G og oppover
	Kr 1500,-
	Kr 250,-

	Enkeltoppdrag
	250,- pr. oppdrag
	


Tilleggsyting som Austevoll kommune tilbyr:

	Nettoinntekt per mnd
	Leige av tryggleiksalarm

	Alarmtelefon inntil 2 G
	200,- per mnd.

	Alarmtelefon over 2 G
	280,- per mnd.


Berekningsgrunnlaget gjeld husstanden som mottek tenester. 

Opphald i institusjon vert regulert etter satsane i forskrift.   
Saksdok :

1. Lov om sosialetenester § 11-2 med forskrifter (jfr www.lovdata.no )

2. Rundskriv 1-6/2006, presisering av regelverk for egenandelsbetaling for sosial tjenester.

  
Bakgrunn:
Etter sosialtenestelova kan kommunane krevja eigenbetaling for praktisk bistand så som heimehjelp mv. 

I gjeldande forskrifter er det sett eit tak på eigenbetalinga pålydande kr. 150,- pr månad for hustander med samla inntekt på inntil 2 G (Grunnbeløpet i folketrygda kr 62.892,-x 2).  Satsane for hustander med inntekt over 2G, er det kommunen sjølv som bestemmer, med den avgrensinga som ligg i forskriftene der det mellom anna heiter:

      ” Vederlaget må likevel ikke overstige kommunens egne utgifter til angjeldende tjeneste (selvkost). Betales tjenestene etter en abonnementsordning kan vederlaget ikke overstige kommunens samlede selvkost for tjenestene til den enkelte i den måneden abonnementet omfatter. 

       Selvkost beregnes til en gjennomsnittlig timelønn for den tjenesten som utføres, tillagt sosiale utgifter samt administrasjonsutgifter som skal utgjøre 10% av timelønnen og sosiale utgifter. Tidsforbruket rundes av til nærmeste halvtime. 

       Vederlaget kan ikke settes høyere enn at vedkommende beholder tilstrekkelig til å dekke personlige behov og bære sitt ansvar som forsørger. 

       Det kan ikke kreves dekning i vedkommendes formue. ”

Austevoll kommune har ikkje justert satsane sidan 01.04.2004. Satsane som gjeld i dag er følgande:

	Nettoinntekt per mnd:
	Betalingsats

	Inntil 2 G
	   150,-

	Inntil 3 G
	   500,-

	Inntil 4 G
	   800,-

	Inntil 5 G
	1 200,-

	Over 5 G
	1 500,-

	Enkeltoppdrag
	200,- per oppdrag

	Vaktmeister
	180,- per time

	Alarmtlf inntil 2 G
	200,- per mnd

	Alarmtlf frå 2 G
	280,- per mnd


  
Vurdering:

Administrasjonen har vurdert dei tidlegare betalingssatsane, og kome fram til nokre forslag til endringar.

Det som i framlegget utgjer ein skilnad samanlikna med gjeldande ordning, er at det no vert iverksett eit tak pålydande kr 250,-. Per time. Dette begrunnast som ei god løysing, avdi det då vil bli ein meir rettferdig timesats. Skilnaden på antall timar utført arbeid i forhald til kva den einskilde betalar per time, vil bli utjavna. 

Som døme kan nevnast at ein i verste fall kunne koma i ein timesats for dei frå 5G og oppover på 750,- per time, hvis dei hadde 2 timar hjelp i månaden, i den tidlegare ordninga. Dette vil no bli unngått, og sikrasst med eit tak på pris.

Satsen som er knytta til enkeltoppdrag er oppjustert frå kr. 200,- til kr . 250,-. Dette då den noverande satsen ikkje dekte inn dei reelle kostnadene kring eit oppdrag. Med i berekninga er og sosiale kostnader samt administrasjon. Bortsett frå dette er satsane ikkje endra.

Tilbodet om vaktmeistertenesta er teken vekk, då det ikkje har vore sal av denne tenesta sidan forrige justering av satsane i 2004. Dette skuldast at det i dag ikkje er kapasitet innan vaktmeistertenesta til å ta oppdrag for heimebuande utover det som gjeld utplassering av tekniske hjelpemidlar mv.

Det er i rundskriv – presisering av regelverk for eigenandelsbetaling for sosial tjenester - kome ei understreking av tolkinga kring eigenandelar til trygghetsalarm. Vi tolkar det slik at dersom helse- og sosialtenesta nyttar alarmtenester til sine brukarar for å forhindre/minske hyppigheten av heimebesøk, så skal ein ikkje kreve betaling for alarmtenesta. Praksis i Austevoll kommune er at tryggleiksalarmane er eit tilbod helsetenesta kan tilby sine brukarar. Dersom brukar ikkje ønskjer denne tilleggsytinga, vert den ikkje installert. Den vert ikkje nytta for å kompensere for heimebesøk, men som ei ekstra yting som den einskilde kan nytta seg av. Vi vel difor å praktisere eigenandel på dei nevte satsane som tidlegare.

Matombringinga er også eit tilbod Austevoll kommune kan tilby sine brukarar som ei tilleggsyting, dersom den einskilde skulle ønske det.

Når det gjeld matombringing, er det kjøkkenet på Storebø pleie- og omsorgsenter som set prisar, basert på budsjett og innteningskrav.

  
SAKSFRAMLEGG.

Sakshandsamar: 
Steinar Hole
Arkiv: 153  

Arkivsaksnr.:
07/00600



OVERFØRING AV UNYTTA LØYVINGAR FRÅ 2006 TIL 2007 - 

BUDSJETTENDRINGAR

Saksnr :
Utval:
Møtedato.

0058/07
Formannskapet
29.05.2007

0073/07
Kommunestyret
26.06.2007

Formannskapet si tilråding:

1.   Austevoll kommunestyre vedtek at unytta lånemidlar kr. 1.018.900,- til utbygging av 

      bustadfelt vert inndregen og nytta til finansiering av rehabilitering av Kommunehuset og 

      ekstraordinær nedbetaling av lånegjeld.

2.   Austevoll kommunestyre vedtek av midlar avsett til arbeidsmiljømessige tiltak, 

      kr. 1.000.000,-,  vert nytta til ekstraordinær nedbetaling av lånegjeld.

3.   Austevoll kommunestyre vedtek at unytta lånemidlar til Storebø pleie- og omsorgssenter, 

      kr. 902.000,-, vert nytta til finansiering av tak og ventilasjonsanlegg ved Selbjørn pleie- 

      og omsorgssenter.  
4.   Austevoll kommunestyre vedtek følgjande endringar i budsjettet for 2007 i samband med 

      overføring av unytta løyvingar frå 2006 til 2007 og ekstraordinær nedbetaling av 

      lånegjeld:

	Kontonr.
	Prosjekt
	Auka utgifter
	Auka inntekter

	1120.3341
	Trafikksikring Hundvåkøy
	     1.275.000                
	                                                       

	1120.3341
	Tilskot frå private
	
	         500.000

	1120.3341
	Fond veg på Hundvåkøy
	
	         375.000

	1120.3341
	Trafikksikringsfond
	
	         400.000

	1170.1300
	Rehabilitering av Kommunehuset
	        818.600
	

	1170.1300
	Unytta lånemidlar
	
	         818.600

	1180.1804
	Datautbygging
	        191.700
	

	1180.1804
	Kapitalfond
	
	         191.700

	6600.8702
	Ekstraorninære avdrag
	     1.000.000
	

	6600.8702
	Kapitalfond
	
	         799.700

	6600.8702
	Unytta lånemidlar
	
	         200.300

	2150.2220
	Austevoll ungdomsskule
	        207.700
	

	2150.2220
	Unytta lånemidlar
	
	         207.700

	3370.2610
	Selbjørn pleie- og omsorgssenter
	        902.000
	  

	3370.2610
	Unytta lånemidlar
	
	         902.000

	
	Balanse
	     4.395.000
	      4.395.000


Handsaming/vedtak i Formannskapet den 29.05.2007 sak 0058/07

Handsaming:

  
Vedtak:

  1.   Austevoll kommunestyre vedtek at unytta lånemidlar kr. 1.018.900,- til utbygging av 

      bustadfelt vert inndregen og nytta til finansiering av rehabilitering av Kommunehuset og 

      ekstraordinær nedbetaling av lånegjeld.

2.   Austevoll kommunestyre vedtek at midlar avsett til arbeidsmiljømessige tiltak, 

      kr. 1.000.000,-,  vert nytta til ekstraordinær nedbetaling av lånegjeld.

3.   Austevoll kommunestyre vedtek at unytta lånemidlar til Storebø pleie- og omsorgssenter, 

      kr. 902.000,-, vert nytta til finansiering av tak og ventilasjonsanlegg ved Selbjørn pleie- 

      og omsorgssenter.  
4.   Austevoll kommunestyre vedtek følgjande endringar i budsjettet for 2007 i samband med 

      overføring av unytta løyvingar frå 2006 til 2007 og ekstraordinær nedbetaling av 

      lånegjeld:

	Kontonr.
	Prosjekt
	Auka utgifter
	Auka inntekter

	1120.3341
	Trafikksikring Hundvåkøy
	     1.275.000                
	                                                       

	1120.3341
	Tilskot frå private
	
	         500.000

	1120.3341
	Fond veg på Hundvåkøy
	
	         375.000

	1120.3341
	Trafikksikringsfond
	
	         400.000

	1170.1300
	Rehabilitering av Kommunehuset
	        818.600
	

	1170.1300
	Unytta lånemidlar
	
	         818.600

	1180.1804
	Datautbygging
	        191.700
	

	1180.1804
	Kapitalfond
	
	         191.700

	6600.8702
	Ekstraorninære avdrag
	     1.000.000
	

	6600.8702
	Kapitalfond
	
	         799.700

	6600.8702
	Unytta lånemidlar
	
	         200.300

	2150.2220
	Austevoll ungdomsskule
	        207.700
	

	2150.2220
	Unytta lånemidlar
	
	         207.700

	3370.2610
	Selbjørn pleie- og omsorgssenter
	        902.000
	  

	3370.2610
	Unytta lånemidlar
	
	         902.000

	
	Balanse
	     4.395.000
	      4.395.000


Saksdok :

Rekneskapsutskrifter.  
Bakgrunn:

Det har vore vanleg praksis at kommunestyret kvart år, etter at rekneskapen er avslutta, har fått seg førelagt samandrag over investeringar i året som er gått.  Vidare vert det gjort vedtak om overføring av   investeringsmidlar som kan vera aktuelt å overføra til neste år.  Det gjeld først og fremst investeringsmidlar som av ymnse årsaker ikkje har vore nytta t.d. fordi prosjektet ikkje er starta opp eller fullført.

Det kan gjevast følgjande status med omsyn til investeringar i 2006 pr. sektor:

	Sektor
	Budsjett m/endringar
	    Rekneskap

	Sentraladministrasjonen
	           5.137.500                                   
	           977.241                        

	Undervisning og kultur
	           4.652.800
	      17.903.190

	Helsevern og sosial omsorg
	           1.100.000
	           261.349

	Sum investeringar
	         10.890.300
	      19.141.780


Samanlikning budsjett og rekneskap er ikkje heilt godt, då ein ikkje har vore flink nok til å føreta budsjettendringar.  Det gjeld kunstgrasbanane ved Austevoll idrettsanlegg og i Bekkjarvik.  Desse er i hovudsak finansiert ved ikkje kommunale midlar.

Vurdering:

  
Ved ein gjennomgong av investeringane i 2006, står det att midlar på følgjande ansvarsområder:

1120.3151
Bustadfelt – utbygging


kr.   1.018.900

1120.3340
Trafikktryggleiktstiltak  Hundvåkøy              ”      1.275.000

1180.1300
Opprusting av kommunale bygg

”         818.600

1180.1804
Data-utbygging



”         191.662

1180.1809
Fellesutgifter – arbeidsmiljømessige tiltak
”      1.000.000

2150.2220
Austevoll ungdomsskule   


”         207.673

3370.2610
Selbjørn pleie- og omsorgssenter

”         901.955



Attståande løyvingar



kr.   5.413.790

Rådmannen finn det rett at desse vert overførde til 2007.  Budsjettet for 2007 vil dermed gje det rette bilete og eit godt oversyn over kva som er til rådvelde til dei ymse føremåla.  

Det var i utgongspunktet tenkt at 1,0 mill. kroner av finanseiringa av tak og ventilasjonsanlegg ved Selbjørn pleie- og omsorgssenter skulle takast frå Kapitalfondet.  Den siste tida har Kapitalfondet vorte sterkt redusert.  Rådmannen vil difor tilrå at finansieringa vert teken frå lånet til Storebø pleie- og omsorgssenter.  Det står framleis omlag 2,0 mill. kroner unytta av dette lånet og bygget er ferdig.

Det vart for ein del år attende teke opp eit lån på 4,0 mill. kroner som skulle nyttast til utbygging av bustadfelt.  Lånet har i stor utstrekning vore nytta til andre føremål.  Det står no att godt 1,0 mill. kroner av lånemidlane unytta.  Desse bør kunne nyttast til andre føremål, eller for å redusera bruken av Kapitalfondet.

Midlane til opprusting av kommunale bygg har stått på budsjetta i fleire år utan at dei er nytta.  Desse midlane bør nyttast til rehabilitering av Kommunehuset.  Det bør og vurderast om midlane til arbeidsmiljømessige tiltak bør inndragast eller nyttast til andre tiltak.  Rådmannen kan i det høve tenkja seg at desse vert nytta til ekstraordinær nedbetaling av lånegjeld.

Utfrå tidlegare budsjettvedtak og einskildvedtak i kommunestyret og formannskap og ovannemnde, kan desse investeringane finansierast slik:

1120.3151
Bustadfelt – utbygging.

Unytta lånemidlar kr. 1.018.900 omdisponert til andre føremål.

1120.3340
Trafikksikring på Hundvåkøy.

Tilskot frå private


kr.      500.000

Fond veg på Hundvåkøy

kr.      375.000

Trafikksikringsfondet


kr.      400.000

1180.1300
Opprusting av kommunale bygg (Kommunehuset).

Unytta lånemidlar frå lån bustadfelt 
kr.      818.600

1180.1804
Data-utbygging.

Kapitalfond



kr.      191.662

6600.8702
Ekstraordinær nedbetaling av lånegjeld.

Kapitalfond



kr.      799.700

Unytta lånemidlar frå lån bustadfelt
kr.      200.300

2150.2220
Austevoll ungdomsskule.

Unytta lånemidlar


kr.      207.673

3370.2610
Selbjørn pleie- og omsorgssenter.

Unytta lånemidlar til Storebø

pleie- ogomsorgssenter

kr.      901.955

Sum finansiering.

Unytta lånemidlar

kr.   2.128.528

Kapitalfond


”         991.362

Tilskot frå private

”         500.000

Andre fond


”         775.000

Sum finansiering

kr.   4.394.890
SAKSFRAMLEGG.

Sakshandsamar: 
Steinar Hole
Arkiv: 064  

Arkivsaksnr.:
06/01359



OVERGANG TIL NYTT SYSTEM FOR SKATTEINNKREVING (SOFIE)

Saksnr :
Utval:
Møtedato.

0069/07
Formannskapet
21.06.2007

0074/07
Kommunestyret
26.06.2007

Rådmannen si tilråding:

Austevoll kommunestyre tek orienteringa om innføring av nytt system for skatteinnkrevjing til orientering.  
Saksdok :

Diverse vedlegg (ligg ved uprenta vedlegg).  
Bakgrunn:

  Det er vedteke at det i alle kommunar i landet skal innførast ei ny landsdekkande systemløysing for skatteinnkrevjing.  Denne løysinga er kalla SOFIE (skatt, oppfølging, forvaltning, innfordring og ettersyn).  

SOFIE i korte hovudtrekk:

*   Føra rekneskap med skatteinngong for alle kommunane i landet.

*   Fordela skatteinngongen til skattekreditorane (kommune, fylke, stat herunder folketrygd).

*   Støtte til saksførehaving, medrekna funksjonalitet for å støtta og dokumentera tiltak når 

     betaling eller informasjon ikkje ligg føre til rett tid.

*   Utveksla informasjon.

Målsetjing med innføring av  SOFIE.

Det overordna målet er gjeve i prosjektmandatet frå Finansdepartementet.  Utviklinga- og innføringsarbeidet skal utover å utnytta mogeleg driftsmessig effektivisering av skatteinnkrevjinga hjelpa til med:

*   Effektiv innkrevjing av uteståande krav.

*   Eit godt grunnlag for effektiv likviditetsforvaltning.

*   God styringsinformasjon om betaling av skatt til alle forvaltningsnivåer.

*   God service ovanfor skattytarar og arbeidsgjevarar m.a. gjennom tenlege 

     rapporteringsmåtar og betalingstenester, samt korte førehavingstider.

*   Å oppfylla dei krav som vert stilt til revidering, tryggleik og kontroll.

Det er lagt vekt på å utnytta mogelege driftsmessige effektiviseringstiltak mellom annan gjennom:

*  At systemet automatiserter prosessar der det er føremålstenleg.

*  At systemet sikrar og kontrollerar datakvalitet.

*  At systemet sikrar god tilgong til informasjon, og god støtte til manuelle prosessar.

Det skal leverast driftstenester som er føremålstenlege, og som held god kvalitet.  SOFIE skal hjelpa til med eit godt samspel med betalingsformidlar.  Det er rekna med at dei samla årlege IT-kostnader for stat og kommune innan skatteinnkrevjing skal reduserast.

Skatteinnkrevjinga krev god kommunikasjon og godt samspell, ikkje berre med skattytarar og arbeidsgjevarar, men og med ei rekkje andre instansar.  Dette gjeld for til dømes likningskontora (folkeregister, skattemanntal og betalingskrav), skattefutkontora, motrekningspartar, leverandører av informasjon til støtte for innkrevjing osv.  

SOFIE skal vera brukarvenleg, med innebygd rettleiings- og støttefunksjonar.  Alle som arbeider med skatteinnkrevjing skal ha tilgong til rettleiing frå superbrukar.  Det skal opprettast eit brukarstøttesenter som skal gje god informasjon og støtte.

Systemforvaltning for SOFIE skal ha tilfredsstillande kompetanse og mogelegheit til vidareutvikling av systemet.  Det skal leggjast eit godt grunnlag for samarbeid mellom fagstyresmakter og brukarmiljøa om forvaltning og vidareutvikling av systemet.

Innføring av det nye systemet er styrt sentralt frå Skattedirektoratet med 5 regionale prosjektgrupper som har delt landet mellom seg.  Austevoll kommune er med i region Vest.

Vurdering:

Det er alt ei rekkje kommunar som har teke i bruk SOFIE.  Austevoll kommune er komen med mellom dei 275 kommunane som skal starta opp til hausten.  Det er i hovudsak små kommunar.  For Austevoll sin del vil det seia oppstart 16. november 2007.  På landsbasis er det oppretta 5 regionale prosjektet med kvar sin prosjektleiar.  Det er oppretta eit lokalt prosjekt, Bjørnefjorden, mellom kommunane Os, Fusa, Samnanger, Tysnes og Austevoll.  Oppstartmøte var på Os   9. mai 2007.  Førebuinga til oppstart er dermed godt i gong.  

Overgongen til eit nytt rekneskapssystem vil i førebuingsfasen og i oppstartasen bety ein god del meirarbeid.  Det er utgongspunktet skatteoppkrevjaren (økonomisjefen) som har ansvaret for innføring av SOFIE i sin kommune.  Men kommunen står ikkje åleine, då dette er eit landsomfattande system..  Det vil verta oppretta superbrukarar rundt om i kommunar som vil hjelpa til.  Fadderkontor vil og verta oppretta.  Det er kommunar som har teke det nye systemet i bruk og noko erfaring med det.

Som følgje av overgongen til SOFIE er avtalen med EBD Business Partners Norge AS, som ikkje lenger skal drifta skatterekneskap-programmet, sagt opp.  Nye linjer til det nye driftsselskapet Steria er tinga.

Så langt er Austevoll kommune i gong med arbeidet med overgong til SOFIE.  Økonomikontoret vil i sommar og særleg til hausten og ei tid utover vinteren 2008 vera sterkt engasjert i innføring av den nye skatterekneskapen.  Det vil sjølvsagt få konsekvensar for anna arbeid ved kontoret, som vil verta nedprioritert i denne tida.  Særleg vil dette visast att i oktober, november og desember.  

 Det er ikkje lagt inn ekstra ressursar i budsjettet, slik at det vert teke sikte på at arbeidet må utførast innanfor den bemanning og dei løns-ressursane kontoret rår over.  Staten dekker ein del av utgiftene til reiseverksemd og kursing i samband med innføringa, men det må påreknast noko utlegg frå kommunen si side. 

SAKSFRAMLEGG.

Sakshandsamar: 
Helge Andre Njåstad
Arkiv: 060  

Arkivsaksnr.:
07/00003



AUSTEVOLL SOM TETTSTAD

Saksnr :
Utval:
Møtedato.

/
Formannskapet
21.06.2007
0075/07
Kommunestyret
26.06.2007

Rådmannen si tilråding:

Austevoll kommunestyre vedtek at ”Austevoll” er namnet på tettstaden som omfatter heile Austevoll kommune. Kommunestyret peiker på at når Austevollsbrua er fullført og kommunen bunde saman til eit rike er dette eit relativt lite geografisk område som godt kan bli kalla tettstaden ”Austevoll”.

Austevoll kommunestyre søkjer på nytt om å få godkjent ”Austevoll” som heimstad for registrering av skip.
Saksdok :

Brev frå Sjøfartsdirektoratet  
Bakgrunn:

Ordføraren har teke initiativ til å få godkjent ”Austevoll” som heimstad i samband med registrering av skip. I dag nyttar farty frå Austevoll stort sett ”Bergen” som heimstad. Austevoll har ein stor flåte og mange stader i landet som er godkjent som heimstad har langt færre heimehøyrande skip enn Austevoll.

Difor meiner ordføraren at det vil vera rett at ”Austevoll” er namnet som skal førast opp på båtane. Dette er også eit ledd i strategien om å gjera namnet Austevoll endå meir kjent i maritim samanheng.

Ein søknad om dette vart sendt Sjøfartsdirektoratet som avslo søknaden jmf vedlegg.

Etter dette avslaget hadde ordførar og varaordførar eit møte med Sjøfartsdirektøren der det vart argumentert for at ”Austevoll” var det mest samlande namnet i kommunen og det namnet me ynskjer å ha som godkjent heimstad. Sjøfartsdirektoratet ville sjå på saka på nytt dersom det kom ein ny søknad frå Austevoll.

I grunngjevinga til direktoratet blir det sagt at det ikkje er rett å sjå på Austevoll som ein bestemt geografisk plass. Dette har vore drøfta med repr. frå departementet som meiner ein strategi kan vera at Austevoll kommuenstyre vedtar at Austevoll er ein tettstad som rommer heile kommunen og på den måten oppfyller kravet i lova.

Vurdering:

Ordføraren legg saka fram med sikte på å vedta at heile Austevoll er ein tettbestad og rett namn i forhold til å vera heimstad på skip.  
.  
SAKSFRAMLEGG.

Sakshandsamar: 
Steinar Hole
Arkiv: 034  

Arkivsaksnr.:
07/00770



SOMMARFULLMAKT TIL ORDFØRAR

Saksnr :
Utval:
Møtedato.

0070/07
Formannskapet
21.06.2007

0076/07
Kommunestyret
26.06.2007

Rådmannen si tilråding:

Austevoll kommunestyre gjev ordførar fullmakt til å gjera vedtak i einskildsaker som haster og som ikkje er av prinsipiell betydning i den tida formannskap og andre politiske utval har ferie.

Fullmakta gjeld ikkje saker som skal førehavast av kommunestyret.  
Saker som er avgjorde etter fullmakt skal i ettertid lggjast fram som melding i det politiske utvalet saka sorterer under.

Saksdok :

Ingen.  
Vurdering:

I den tida det er ”politisk ferie”, det vil i hovudsak seia skuleferien, kan det koma inn saker som det haster med å gjera vedtak i, og som til vanleg skal førehavast av formannskap eller eit anna politisk utval.  Det kan vera vanskeleg midt i ferietida å kalla inn vedtaksført formannskap eller anna hovudutval.    Det er då praktisk at nokon har fullmakt til å gjera vedtak i slike saker.  Ei slik fullmakt bør gå til ordførar, og når ordførar sjølv har ferie, fungerande ordførar (varaordførar).

Fullmakta bør ikkje gjelde saker som er av ein slik karakter at dei skal førehavast av kommunestyet.

Elles gjeld sjølvsagt vanlege saksførehavingsreglar etter gjeldande lovverk, t.d. kommunelov og forvaltningslov m.fl.

